
Iniqhimayut Tuhaumatyutit piyaulat fax-kut qagitauyakkutluniit tapkununga
Apiqhuiyigalat Aapisianut. Kihimik, pilimaitpiaqnigagaulaittut quyagitnaq
takuyaulaitni qagitauyakkuqtut.  

Fax-kut: 1.888.220.1011
Qagitauyakkut: nunavuthumanrights@gov.nu.ca

Tamna titigatuqa ayyikkuta tuyutauyalik atiliugialikkut titigaqaqvikkut talvunga
tugagutanut:

Nunavut Human Rights Tribunal Office
P.O. Box 15

Coral Harbour, NU  X0C 0C0

Tamaita tuhagakhat talvaniittut Tuhaumatyutikni quyagitnaq takuyauya-
giaqangittut. Akiqangittuq tunihiyaq taphuminga Tuhaumatyut.  

Atugahuaquyauyuq naunaiyainiqnik tapkuat Nunavut Inungnut Piyungnautit
Piquyat tapkuatlu Nunavut Inungnut Piyungnautit Apiqhuiyigalat Maligait
pitquhiqnut ilavaligutainut tuhagakhat. Tapkuak malguk titiqak ilaliutihimayuk
taphumunga titigaqvikmut.

TULIIT ATUQTAKHAT:
1. Titigaq tuyutauniaq ilingnut naunaigutat tapkuat Apiqhuiyigalat pihi-

maliqniinik Tuhaumatyutitit. 

2. Ayyikkuta tamna Tuhaumatyut tuyutauniaq tapkununga Kiuyunut (tapkuat
inuit timiuyutluniit titigaqhimayut talvani Ilanga 2 taphumani Tuhau-
matyut).

3. Tapkuat Kiuyut pivikhalgit 60 uplut kinguagut pilgaqlugu tamna Kiutyut
Tuhaumatyutiknut.

4. Tamna Kiutyut taphumunga Tuhaumatyut tuniyauniaq ilingnut.

5. Tamna Tuhaumatyut tamnalu Kiutyut hannaiyaqtauyut tapkuat Apiqhuiyi-
galat Naunaiyagakhainut.

6. Tapkuat Apiqhuiyigalat ihumaliuqniat naliaknik kayuhiyangiluniit taphu-
munga tuhaumatyut, atuqlugu tapkuat maligait talvani Ilanga 4 tapkununga
Piquyat.

7. Tamna ihumaliugutaukpat kayuhiniinik tapkuat pityuhiit, tapkuat
Apiqhuiyigalat ikayuqniaqtai tapkuat Tukhigaqtut Kiuyuqlu pinahuaqniinik
ihauhautmik hivuagut pityuhiit taphumunga apiqhuiniqmut.

8. Ihuaqhautmik pilimaiqata, tapkuat Apiqhuiyigalat atuqniat titigaqhimayu-
nik, inungnut apiqhuiniq talvani tamaqmik tapkuat Tukhigaqtuq

Kiuyuqlu tunihiniat naunaipkutaqnik atuqlutik upinaqtumik
qaitquilutiklu tautuktiuyunik.

9. Kinguagut nalaqaqlutik naunaipkutainik
qanigutainiklu tapkuat Tukhigaqtuq Kiuyuqlu,
tapkuat Apiqhuiyigalat ihumaliuqniat naliaknik

tamna Tukhigaqtuq allagiyauyanganik
inminut tamnalu, taimaitpat,
qanugiliuqniagiangi ihuaqhi-
giaqlugu tamna pihimania.

PITTAILITIT HUNANUT TAMNALUNIIT 
INMIMUT QANUGITNIIT 

PIHIMAYAT MALIKHUGIT TAPKUAT PIQUYAT

• Humingaqniq
• Taqhaq 

• Hivuligiyat
• Inuuniq Humiutauniq

• Nunaligiyauyaq
• Humingaqhimaniq

• Taittagaq
• Ukpigiyaq
• Ukiunga

• Inuttiaqlukniq
• Aqnauniq Angutauniq
• Aipagumahugukniq

• Aipaqaqniq
• Ilagiit Qanugitnia

• Hingainiq
• Nakuamut Maniktat 

• Ahivaqni Ahiguiniq Maligaqnik  

Tahapkunani Pityutauninut tapkuat:
Havaktuq Havakhaqhiuqtuqluniit

Ilauliqniq Timiuyumut Katimayiuvikmutluniit 
Qiniqtuq Hunanik, Kivgaqtuutinik, Hanalgutauyut Kanturagutitluniit
Atuqtuaqtuq Iglumik, Igluanguyunik Havakvikmiluniit Inigiyauyuq

Hanayauhimanii tahapkuatut Makpigat, Tuhagakhaliat, 
Naunaipkutat Taiguaqtlunit

Tamnalu
Piniaqnigaqtai tapkunani kingulikni 2 ukiuni

TUGAQVIGILUTA:

Nunavunmi Inungnut Pitqutigiyauyunut Ihuaqhaiyiit
P.O. Box 15

Coral Harbour, NU  X0C 0C0
1.866.413.6478 (Akiittut)
1.888.220.1011 (Fax-kut)

nunavuthumanrights@gov.nu.ca

Naunaipkutaq taphuminga Tunihiniq
 taphuminga Tuhaumatyut 

tapkununga Nunavut Inungnut
 Piyungnautit  Apiqhuiyigalat

Tapkuat Nunavut Inungnut Piyungnautit Piquyat (tapkuat
“Piquyat”) aulatauyut tyapkunangat Nunavut Inungnut Piyung-
nautit Apiqhuiyigalat (NHRT-kut). Tapkuat Piquyat haputiyai
nunaliuyut tahamani Nunavut tapkunangat 17 allatqit qanugit-
tuni allagiyauniit. 

Malikhugit ilangani 21 tapkunani Piquyat, inuk ilagitluniit inuit
piyalgit iniqtiqnianik tamna titigaqvik taiyauyuq tamna Tuhau-
matyut hivuagut tapkuat Apiqhuiyigalat naunaiyainiinik 
taphuminga pinigaqtauyumik huyauniq allagiyauniqmik. 

Kinaliqak pilaq tunihiniq kivgaqtuqhugu inuk tapkununga
angigutainut (Nakataani 22). Tamna Tukhigaqtuq tukhigalaq
tamna tuhaumatyuta uqauhiuluni nipiliuqtaunianik. Tamna 
Inungnut Piyungnautit Havaktia nipiliuqniaq, Titigaqlugu tamna
uqauhiuyuq Tuhaumatyut. Tamna Tuhaumatyut tuyutauniaq 
taphumunga Tukhigaqtumut naunaiqniinik tapkuat piqaqniit
talvani.

Tapkuat Havaktit tapkununga NHRT-kut pilaqtut ikayuqtiu-
niqmik ilingnik hivayautikkut nanminiqluniit tautuklutit in-
iqtiginiqmik taphuminga Tuhaumatyut, kihimik piqaqtitaqaqtat
tapkuat tuhagakhat qanugittunilu allagiyauniit. Tamna tuhau-
matyut tuniyaulaq kitunutliqak tapkununga 4 atugiaqaqpiaqtut
uqauhiit. Tamna tuhaumatyut tuniyaulaq titigaqhimayunik
uqauhikkutluniit.

Hivuani iniqtiqniahaqlugu tamna Tuhaumatyut, atugahu -
aquyauyuq tamna iliknut taiguaqnia tamna Naunaipkutat 
tapkuatlu Maligait tapkununga Pitquhiqnut tamatkittiaqlugit.



Tamna Tuhaumatyut Tit igaqvik

atuqmangangi. (NHR-kut Piquyat nakataani. 7)

3.2 Uqaqlugu humi tamna pinigaqtauyuq piyauyanga.

3.3 Uqaqlugu qanga tamna allagiyauniq atugianga.  

3.4 Iniqtiqlugu nakataani 3.4 tamna pinigaqtauyuq pihimakpat hivuani 2
ukiuk qangiqtumik. Piqaqtitaqaqtatit unniqtutiaqhimaniit hungmat
tunihingittaqnik pinagiqniqhauplugit.    

Ilanga 4: Unniqtutiaqni tapkuat Pihimayut

Una Ilanga atuqpiaqtuq ilagiya taphuma tukhigautip. Pigiaqlugu pigiaqnianit
iginihungitlutitlu piqaqtitniinik unniqtutiaqhimani ayuqnaitpat.    

4.1 Qanugiliuqhimava?
Titiqlugit atuni pihimavi ukpigiyatit allagiyauniit ilingnut. Ilautitlugit
unniqtutiaqni tapkuat qanga piyauhimakmangat, humi piyaungman-
gat, kitutlu ilauyangi. Atulaqtatit tukligiktaqlugit titiqtaqni. Piyaqagu-
vit titigaqvikhavaliqmik atuqlugit ilatyutit makpigat titigaqluguluniit
tunuani taphuma makpigap.

4.2 Tautuktit
Kialuttauq takuvauk huyauniq ilihimavaluniit tapkuat unniqtutiaqhi-
mani piqaqtitauyut talvani 4.1? Titiqlugit atii qanugiliugiakhailu.

4.3 Qanuqtut inuit uqaqat qanugiliuqatluniit allaguhugutainut? 
Titigagahuaqlugit atuqpiaqlugit qanuq inuit uqallagiangi qanugili-
uqniluniit. Qanuq uqallakpit qanugiliuqitluniit kiugiaqhugit? Atuqlugit
titiqni uqauhiinut takukhaupkaqlugit uqauttit taphuma inuup uqaqtai,
naunaipkutagilugu: Bill (tamna Kiuyuq): “Tunihilaittugut hiniktaqvikmi
igluanik inungnut nunaqaqtunik uumani nunalikni.” Annie (tamna Tukhi-
gaqtuq): “Humungauvikhaitnama unnugiaq iqhiplungalu aiyakhaq.”

Ilvitluniit ahivitluniit ikayugahuagaluaqa, ihuaqhinahuaqhugulunit
hivuani tugaqviginiahaqhugit tapkuat Inungnut Piyungnautit
Apiqhuiyigalat Aapisiat? Tapkuat Apiqhuiyigalat ilihimayaqaqtut
ihuaqhinahuagaluagiakhat una pityutauyuq piyakhaqnikluniit
ihuaqhautikhamik atuqhugu ahiagut pityuhiqmut.

4.4 Qanuqtut aktuayauvit?  
Piqaqtitlugu amihuniqhanik tuhagakhanik qanuqtut ihumayaqnik
talvuna tamna piyaunigaqtat huyauniqmut piyautitlugu. Tunihilutit
uqauhiqnik ihumagiyaqnut. Naunaipkutagilugu piqalaqnia inminut
hukhaungitnahuginiqmut, hagimaginiqmut, inminut pilagahuginiq-
mut piyumiguhukniqmiklu.

4.5 Havagiyamut unniqtutiaqni Ahiilu Hutyuhiit 
Tamna tukhigautit pityutiqaqat havaqmik, unniqtutiaqni piqaqti-
tauyalgit tahapkuavaluit havanguyup taiguhia, havakviuyuq, kamayi-
uyuq, ahiilu. Havagiyat uniyanqaqqa (unian akiliqtutai ahivaqtiqviuyut
maniktagiyaqnit)? Tunihimavit ihuityutigiyaqnik, taimaitpat, qanga
qanugilingavalu tatya tamna? Pigiaqtitihimavit apiqhuiyinut pity -
uhiqnik akigaqtuqhugit tapkuat kitutliqak titigaqhimayut Kiuy umik,
taimaitpat, attataqlugit ayyikkutai tapkuat Uqauhiit Pinigainiqmut 
taphumangat Tukhigautmut.

TAMNA TUKHIGAUT
Tamna Tuhaumatyut titigaqvik uniqtugutigiyai tapkuat Apiqhuiyigalat tam-
nalu Kiuyuq (tamna inuk pihimayugiyauyuq allaguhukniqmik ilingnik)
 hunamik tunihiyakhaqnik piplugu. Tapkuat Apiqhuiyigalat piyalgit unniq tuti-
aqhimayunik tuhagakhanik kinauyakhait; kituyangi tamna Kiuyut; Hunik pi-
plugu tunihityutiqagiakhait; hunat pityutauni allagiyautyutauniqnut; qanga
tamna allagiyauniq piyakha; nani tamna piyaunigaqtuq piyanga; qanuq tamna
piyaunigaqtuq piyanga; tamnalu qanuq aktuaniqaqa iliknut. Tahapkuat tuha-
gakhat piqaqtitauni atuqtauniat tapkunangat Apiqhuiyigalat naunaiyaqniink
pilagiakhaqnik apiqhuiniqmut.

Tamaita tuhagakhat ikayuqhiutiyutlu titiqat piqaqtitatit takupkagaulimaittut
inungnut tapkunangat Apiqhuiyigalanit hivuani kitutliqak apiqhuiniit. Tamna
Tukhigaut tuyutigiyauniaq tapkununga Kiuyunut.

Atuqpiaqtuq titigaqniq titigaqhimaniluniit takukhauttiaqtumik. Kitutliqak 
iniqhimayut titigaqviit taiguaqhigittut utiqtitauniat. Piqaqtitlugit tapkuat 
titigaqhimayut tuhagakhat titigaqvikhaini talvaniluniit igluani titigaqviup
piqaqtitauyup.

TUHAUMATYUTIT
Naunaiyaqlugit naliak uqauhiq atugumayat. Una ikayuqhiutiniaq tapkununga
Apiqhuiyigalat piqaqtitiniinik kipuktainiqmik titiqanik pityuhiqni.

Ilanga 1: Tukhigaqtup Tugagutai Tuhagakhat

1.1 Tukhigaqtuq- Titigaqaqvikkut tugagut hivayautalu piyaqaqtut tuha-
gakhat. Fax-kut qagitauyakkutlu tugagutit piqaqtitaulaqmiyut.
Tuhaqhittaqaqtatit tapkuat Apiqhuiyigalat ahianguqtuqaqat tuga -
gutiknik tuhagakhanik (Maligaq 16.1)

1.2 Tukhigaqatauyuq tamna inuk ilauyumayuq taphumunga Tuhaumatyut
piqatigilugu tamna tukhigaqtuq titigaqhimayuq talvani 1.1, tamnalu
pilaqnigaqtuq iniqtiginiqmik tapkuninga atugialiknik titiqanik, Ilangi
2 talvunga 4, ilaunginalaqtugiplunilu tamaitnut atuqpaligialiknut
pityuhiqnut.

1.3 Quyagitnaq inuk iniqtigilaq tukhigautmik kivgaqtuqhugu ahia inuk.
Tamna tukhigaqtuq ilihimayalik uuminga angiqhimalunilu

 tuniyauniinik tapkuat tukhigautit (1.4 Angigutai Tukhigaqtup).
Tugagutanut tuhagakhat piyalgit taphumunga inung-

mut ikayuqtumut taphuminga tukhigaqtumik.

Ilanga 2: Kiuyup Tugagutai Tuhagakhat

Tamna atia inuup timiuyupluniit tamnalu in-
iqhimayuq titigaq aq vikkut tugagut

piyalik.  Ilagiagutit titigaqvikhat
piqaq titauyut kitunutliqak ahiinut
 kiuyunut titigaqhimalanut.

Ilanga 3: Pityutit Allagi yauni q-
mut

3.1 Titiqlugit kitutliqak pityu-
tauyut allagiyauniqmut

tahapkuat ukpigiyatit

Ilanga 5: Titiqat tapkuatlu Titigaqutauyut

Pihimayaqaguvit kitunikliqak titigaqhimayunik tahapkuninga ikayuqhiutiyu-
nik qanuq uqalagiakhat talvani Ilanga 4, attatagumalaqtatit tahapkuat titiqat
iniqhimayumut tukhigaut titigaqvianut. Naunaipkutat tahapkuavaluit titiqani
titigaqtauyut, titiqani havakniqmut, tuhagakhat, tuhaumatyutitluniit. Piqaqti-
tlugit titigaqhimani ikayuqhiutiyut titigaqtai tapkuat tuyutauyut ilagiplugu
tamna Tukhigaut.

Tuhaumaniaqutit tapkuat Apiqhuiyigalat pilimaitai kitutliqak amigaitqiyat 20
makpigait ikayuqhiutiyut titiqat taphumunga Tuhaumatyut (Maligaq 6.2). Pi-
laqtutit, kihimik, unniqtuqlugu tailugitlu tahapkuat titiqat iniqtiqnianik un-
niqtutiagutit taphumunga Tuhaumatyut. Tamaita titiqat tuyutauyut
taphumunga Tuhaumatyut utiqtitaulimaittut.    

Ilanga 6: Ihuaqhaut

6.1 Qanuqtut ihuaqhiyumaviuk una pityutauyuq?
Qanugiliuqtukhauva un ihuaqhiyangani? Piqaqtitlugit unniqtutiaqhi-
mayunik tuhagakhanik ihumagiyaqnut, tammaiyatitlu maniktakha-
galuatit. Una tuhagakhaq piyaqaqtat tapkuat Apiqhuiyigalat
ihumaliuqata tapkuat tuhaumatyutitit pityutiqattiaqniinik. 

Malikhugit nakataani 34(3) tapkuat Apiqhuiyigalat piyungnautiqaqtut
tunihiniqmik ihuinaqtaunianut tamna tukhigaqtuq naunaiqhikpata
 tapkuat tuhaumatyutitit pityutiqattiaqniinik. Ilai naunaipkutat ihuaq -
hautauyunut tapkuangulat: tapkuat timiuyut atuliqni allagiyautyutaut-
tailitinik maligaqnik, Kiuyuq ilaunianik allaguhuktailiniqmut
ilihaqnianik pityuhiqnik, utiqtitaunii maniktakhat, utiqtitaunii tam-
maiyat hagimahuknamik inminutluniit pinahungaqniqnut, akitunilu-
niit pitaqniqmik maligaligiyi hapunniaqtimik; titigaqhimayumikluniit
mamiahugutmik. 

6.2 Ikayuqtauniq
Titigalaqtatit inuit ikayulat uuminga ihuaqhityutikhainut una pityu-
tauyuq. Pinahuaquyauyutit uqaqviginianik maligaligiyi hapunniaqti 
piplugu tapkuat uniqtutiaqhimani tuhaumatyutivit. 

6.3 Maligaligiyi Hapunniaqti
Ihumaguvit tugaqviginianik maligaligiyi hapunniqti, piqaqtitlugu
tamna atia hapunniaqtivit tamnalu Maligaliginiqmut
Havakvia.  

Ilanga 7: Naunaiqnia Angigutlu

Sainiqlugu upluliqlugulu tamna Tuhaumatyut.  

Tamna Tuhaumatyut tuniyaukpat uqauhigi-
plugu, tamna nipiliuqtuq sainigiaqaqta
tamna aippa titigaqvikhaq.

Tamna Tuhaumatyutit kipukti-
gauhimakpat ilingnut, tamna titi-
gaq sainigiaqaqta taphuma inuup
talvani pingahuani titigaqvikhami.

Sainiqhimaittut tukhigautit
utiqtitauniat. 


